
 

 
 
Recomendación pola demora nunha revisión de oftalmoloxía 
 
 

 
 

 
Santiago de Compostela, 6 de Febreiro de 2025 

Sr. conselleiro: 

Nesta institución iniciouse expediente de queixa como consecuencia do escrito dun cidadán 
referente á demora nunha revisión de oftalmoloxía. 

ANTECEDENTES 

No seu escrito, esencialmente, indicaba que: 

Desde el 01/06/2023, última consulta en oftalmología, no he vuelto a consulta. Paciente 
operado de cataratas, insulino-dependiente con problemas de fondos de ojo y 
desprendimiento de retina. Van retrasando la fecha "idónea" de atención y ahora es el 
31/05/2025. EN CONSULTA DIJERON QUE LA PROXIMA REVISION ERA EN SEIS MESES, NO 
EN DOS AÑOS. 

A queixa foi admitida a trámite e requirimos informe desa administración sobre as cuestións 
promovidas polo interesado. Acusamos recibo do seu informe, no que consta o seguinte: 

En relación á queixa presentada, relacionada co expediente de referencia, informo de que 
estaba citado no Servizo de Oftalmoloxía o día 13 de febreiro de 2025 e foi o propio 
paciente o que procedeu á anulación da cita. 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da administración, cómpre facer 
as seguintes consideracións: 

O artigo 5.2 da Lei galega 12/2013, de 9 de decembro, de garantías de prestacións sanitarias  
establece que o Servizo galego de Saúde co obxecto de fixar tempos máximos de acceso  ás 

súas prestacións, establecerá un sistema de clasificación en prioridades baseado en aspectos 
clínicos, funcionais e sociais do paciente, este sistema de prioridades condicionará o tempo 
de espera para as diferentes consultas e procedementos no ámbito da saúde. 

Na documentación aportada pola persoa promotora deste expediente constátase que a data 
idónea para que se lle realice a revisión no servizo de oftalmoloxía é o 31/05/2024, tendo 
solicitada esta consulta o día 01/06/2023, data da última atención sanitaria nese servizo na 
que o facultativo indicou un ano como período recomendable para realizar o próximo control, 
tempo que debe guiar a programación da devandita cita pendente para control. 

As circunstancias persoais que poidan determinar a anulación da cita por parte do paciente, 
incluído a posibilidade de que acudira a unha entidade privada para o seguimento da súa 
doenza, non obsta para valorar que os tempos de atención sanitaria deben producirse en 
prazos razoables.  

CONCLUSIÓN 

Por todo o sinalado ata agora considerase necesario, en aplicación do disposto no artigo 32.1 
da Lei 6/1984, do 5 de xuño, da Valedora do Pobo, facer chegar a ese órgano a seguinte 
recomendación: 

Que se poñan en marcha os mecanismos que sexan necesarios para que a programación 
das citas de revisión en atención especializada se realice respectando os tempos 
asignados polos profesionais sanitarios que as indican. 

Agradézolle de antemán a acollida ao manifestado nestas resolucións da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da recomendación formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta incluirase na páxina web 
da institución. 

Reciba un atento saúdo. 

María Dolores Fernández Galiño 
Valedora do Pobo  (en funcións) 


